
	1. ՀՀ ֆինանսների նախարարություն
	06.05.2024թ․

	
	N 01/34-3/9085-2024

	Նախագծով բարձրացված հարցը ՀՀ կրթության, գիտության, մշակույթի և սպորտի նախարարության կողմից չի ներկայացվել 2024թ. բյուջետային հայտով, չի քննարկվել բյուջետային գործընթացի շրջանակներում և հետևաբար այն չի ներառվել 2024թ. պետական բյուջեում և բյուջեի լրացուցիչ ծախսերի առաջնահերթությունների հավելվածում (հավելված 6):
Համաձայն Նախագծի հիմնավորման՝ Հայոց ցեղասպանության հուշահամալիրի և թանգարանի հիմնանորոգման և բարեկարգման գծով նվազեցվող գումարը պայմանավորված է այն հանգամանքով, որ աշխատանքների կատարման համար անհրաժեշտ նախագծանախահաշվային փաստաթղթերը համալիր փորձաքննության փուլում են և ՀՀ 2024թ. բյուջեով նախատեսված գումարների իրացումը մինչև տարեվերջ անիրատեսական է, ըստ էության՝ պետական բյուջեով վերը նշված միջոցառման գծով ծրագրավորված ծախսերը չեն ծառայում իրենց նպատակին:
Ելնելով վերոգրյալից, ինչպես նաև հաշվի առնելով պետական բյուջեի առաջին եռամսյակի կատարման արդյունքները, առաջարկում ենք ձեռնպահ մնալ այնպիսի Նախագծերի շրջանառումից, որոնք բյուջետային քննարկումներից դուրս՝ բյուջետային տարվա ընթացքում հանգեցնում են լրացուցիչ ծախսային պարտավորությունների առաջացման և Միջոցառման գծով ազատ միջոցներն ուղղել ՀՀ կառավարության պահուստային ֆոնդ:
	Չի ընդունվել
«Արամ Խաչատրյան» համերգասրահի նորոգման խնդիրները քննարկվել են 2023թ․–ի նոյեմբերին, երբ արդեն 2024թ․–ի բյուջետային հայտը ներկայացված է եղել և դեկտեմբերին թույլատրվել է հայտում փոփոխություն կատարել միայն կապիտալ ծախսերի գծով օբյեկտների միջև՝ առանց սահմանված չափաքանակները գերազանցելու։ Հետևաբար, 2024թ․–ի բյուջետային հայտում Նախագծով նախատեսվող ծախսը չէր կարող ներառվել։
Ինչ վերաբերում է Հայոց ցեղասպանության հուշահամալիրի և թանգարանի հիմնանորոգման և բարեկարգման համար հատկացված գումարին, ապա այն դեռ չի ծախսվել միայն օբյեկտիվ պատճառներով՝ կապված պետական համալիր փորձաքննության համար անհրաժեշտ փաստաթղթերի փաթեթի լրամշակմամբ։ Հետևաբար, այդ միջոցառման գծով ծրագրավորված ծախսերը կծառայեն իրենց նպատակին լրամշակված փաթեթը ստանալուց հետո։
Հաշվի առնելով վերոգրյալը և Նախագծի Հիմնավորման մեջ նշված «Արամ Խաչատրյան» համերգասրահի նորոգման անհրաժեշտության վերաբերյալ ներկայացրած հիմքերը՝ անհրաժեշտ ենք համարում Նախագծի ընդունումը։

	2․ ՀՀ քաղաքաշինության կոմիտե
	25.04.2024թ․

	
	N 01/16.1/5765-2024

	««Հայաստանի Հանրապետության 2024 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության քաղաքաշինության կոմիտեն դիտողություններ և առաջարկություններ չունի:
	Ընդունվել է ի գիտություն

	3. ՀՀ վարչապետի աշխատակազմի իրավաբանական վարչություն
	

	
	

	Ներկայացված որոշման նախագծի 2-րդ կետով հանձնարարվում է ՀՀ կրթության, գիտության, մշակույթի և սպորտի նախարարին՝ գումարը դրամաշնորհային պայմանագրի հիման վրա հատկացնել «Հայաստանի ազգային ֆիլհարմոնիկ նվագախումբ» ՊՈԱԿ–ին՝ «Արամ Խաչատրյան» համերգասրահի գրասենյակային հատվածի և դահլիճի նորոգման աշխատանքների և հարակից ծառայությունների ձեռքբերման նպատակով: Մինչդեռ նախագծի նախաբանում նշված չէ այն նորմը, որը լիազորող նորմ կարող է հանդիսանալ ՀՀ կառավարության կողմից  ընդունելու սույն որոշման 2-րդ կետը:
	Նախագծի 2-րդ կետը չի կրում հավելյալ հանձնարարական, այլ արտացոլում է 5-րդ հավելվածը. 2-րդ կետով ուղղակի նշվում է դրամաշնորհի հատկացման նպատակը: Ինչպես և նշված է «Հայաստանի  Հանրապետության 2024 թվականի պետական բյուջեի մասին» օրենքի 7-րդ հոդվածի 18-րդ մասում, գումարը հատկացվում է ՊՈԱԿ-ին առանց մրցույթի ՀՀ կառավարության որոշմամբ՝ սույն Նախագծի ընդունման դեպքում:




